
皇明從信錄卷十二

　　　東莞　陳　建輯　　　　秀水沈國元訂

辛巳建文三年〈舊爲洪武三十四年〉

正月享太廟吿東昌之捷○靖難兵還北平

　〈燕王耻東昌之敗道衍曰前固言之師行必克但費兩日耳兩日昌也自此全勝矣與朱能力勸前進〉

工部尙書嚴震直督餉山東

　〈按震直字子敏烏程人洪武中起家布衣授試河南泰政進工部尙書魁梧質誠　太祖呼爲嚴老實而不名〉

　〈出使龍州修林林靈渠論兩廣鹽法嘗監軍安南得玉帶一金戒指二不欲距夷情也以獻　上同事御史誣〉

　〈論之　太祖黜御史而賜震直田宅世復其家北兵起督餉齊魯閒兵敗被執後復爲工部使安南密囑訪建〉

　〈文　上遇于雲南道中相對而泣　上曰何以處我對曰　上從便臣自有處夜縊于驛亭中〉

召復齊泰黃子澄官仍預軍國事

二月燕王自撰文祭陣亡將士張玉等涕零如雨自褫所

服袍焚之以衣亡者丘福見王憤恚謂朱能曰王志氣如

此何憂大業不成

　〈張玉河南祥符人初爲元樞密知院洪武初歸附東昌之戰　燕王以數千騎統出陣後敵圍數匝　王已衝〉

　〈擊而出玉不知工所有突入陣大戰殺數十百人玉亦被創而殁　王哭之慟師旋諸將皆侍語及東昌事〉

　〈王曰勝負兵家常事不足計所恨艱難之際失一良輔吾至今寢不貼席食不下咽隕涕不已後旣王大統行〉

　〈報功之典顧侍臣曰張玉才備智勇論靖難功當第一惜其早夷追封榮國公〉

乙未靖難兵南下駐于保定先是　燕王謂朱能曰賊勢

鴟張漸來見逼莫如乘其未出先進師擊之不可坐受其

--

制乃戒勵將士遂出師至保定與諸將議所向衆言定州

民新集攻之可拔王曰野戰則易以成功攻城則難于收

效況彼軍相爲犄角攻城未拔頓師城下必合勢來援勝

負未可知也今眞定距德州二百餘里我軍出其中賊必

出迎戰先來者擊敗之餘自膽落諸將曰二百里豈遠哉

彼合勢齊進我腹背受敵矣王曰兩陣相對勝敗在呼吸

之閒雖百步之內不能相救矧二百里耶爾等勿憚試觀

吾破之○歷城侯駐兵德州約吳傑平安出眞定攻北平

○以左補闕胡閏爲大理少卿

　〈閏字燕友鄱陽人博學敦行　太祖征友諒至鄱陽見吳苪祠壁題竹詩幽人無俗懷寫此蒼龍骨九天風函〉

　〈來飛騰作靈物問得閏立召見里儒生也置帳前久之官督府經歷繼事　上以直諒知名遷左補闕進今職〉

　〈數預齊黃軍國議革命日不屈死之子傳道論死傅慶或邊女郡奴錄敎坊囊墨汙面二十一年擇歸無恙鄉〉

　〈人競遺之錢穀曰此忠臣女也旬日饒足年五十六卒尙處子鄕人私謚曰貞姑嘉靖初郡銳祠祀閏〉

三月盛庸及靖難兵大戰夾河斬其將譚淵再戰風沙大

起庸敗走德州都指揮莊得楚智皁旗張等力戰死之

　〈時庸兵營于夾河燕衆來掠其陣陣旁火車火銃強弩戟盾固市不可動乃退庸出于騎追之燕卽率萬騎薄〉

　〈庸陣終不可動燕步卒攻左掖騎兵搗中堅庸始揮諸軍莊得等力戰斬燕將譚淵董眞保等燕小郤　文皇〉

　〈更以勁騎掩肅陣後燕將朱能張武等從庸軍火器不及發戰盾又中鈇𥎞相牽不能先後亦小部都指揮莊〉

　〈得驍將楚智被執不屈死之張皁旗者力挽千斤每戰輒麾皁旗先登屢有下截至死猶執皁旗不仆北軍異〉

　〈之是夕戰酣迫暮各斂兵入營　文皇以十餘覽逼庸營野宿明旦引馬鳴角穿營而去將士相顧遲疑不發〉

